Кичәлин төр: «Җаңһр- мана зөөр»
Кичәлин күсл: Күүкдин медрл гүүдүлх, келлһ өргҗулх, төрскнч седкл урһах, «Җаңһр» дуулврин чинр медүлх.
	Кичәлин йовуд
I. Орг.момент
Мендвт, мини кундтә үүрмүд! Ямаран бәәцхәнт? Мини нерн Света багш, таднта эндр ил кичәл өгчәнәвидн. Бичә әәҗ эмәтн! Медсән келәд бәәтн.
Би таднд нег тасрха умшч  өгнәв, альдас эн тасрха авгдснь келҗ өгхит.
	Җил насн хойран
	Җидин үзүрт өлгий,
	Җилв бах хойран (желания и страсти)
	Һанцхн Җаңһртан өгий!
Чик, күүкд! Эн баатрмудин андһар. Тегәд, эндр мадн юуна тускар күүндвр кехий?  Җаңһр гисн юмб? ( дуулвр, эпос). Җаңһриг  мадн мана зөөр, мана бахмҗ гиҗ келҗ чадҗаный? Эндрк  мана кичәлин төр; «Җаңһр» - мана зөөр» Тегәд мадн Җаңһр сәәнәр дасх, медх зөвтәвидн. Җаңһрин тускар тадн ю медвт? Келҗ өгтн. Эндр тадн 5,6 класстан дассн юман сергәхит. 
Сурврмуд
1.Җаңһр гисн кемб?
2.Җаңһрт кедү баатр бәәнә? (6012) 
II. Күүкдин медрл шүүлһн, батллһн. ( Презентацар көдллһн)
а) Сән, күүкүд! Ода хамдан фонозарядк кеһәд, келән белдхмн. (слайд1)
                                Арвн давхр Торлг бәәшңд
	Җаңһр богд сууна.
	Чиирг,чидлтә баатрмудинь
	Тѳрскнәннь нерән туурулна! 2мин
Кен маднд дәкәд нег сәәнәр умшад өгчкнә? 
3.Тегәд күүкд, Җаңһрин бәәшң ямаран нертә бәәсмн? (Торлг) ,
4. Кедү давхрта бәәшңг бәәҗ? (10)
5.  Җаңһрин орн нутг ямаран нертә бәәсмн? 
б)Тегәд Җаңһрин орн нутгин магтал кен меднә. Ода болхла, презентац хәләһәд келцхәй. (слайд 2). 2-3 күүһәр келүлх 2мин
в) Ода күүкүд иим наад наадхмб «Бәәшң бәрлһн» (слайд3)
эн самбр деер бәәсн үгмүдәс бәәшң бәрхд кергтә юм шүүҗ автн.Эн үгмүдәс ямаран үгмүд тадн меднт? (цәәлһҗ өгх) Үлгүрнь:
усн шил кергтә.нань чигн. 3мин (приготовить текст)
г) Тадн күукд Җаңһрин баатрмудин нер келҗ өгләт, ода болхла, эн зург хәләчкәд, (слайд 4) нанд эврәннь уха-санаһан медүлтн, энд ю үзүлҗәнә? Чик! Баатр болһн эврә ормта. Кен нанд зәңг тогтаҗ үзнә.3мин
д) Баатр болһңд юн бәәх зөвтә? Чик! Мөрн. Кен баатрмудин мөрдин нер меднә? (5 слайд) хәләй. Эн наадн «Урлдан» гидг наадн. Урлда тәвий гиж кезәнә мана өвкнр келдг бәәсмн! Кен шулун баатр болһна мөр олҗ авх тернь диилвр бәрҗәнә.(3мин). Зәңгс тогтаҗ үзтн
Нә, күүкүд,  муурсн болхит, физминутк кехм!
Җаӊһрин баатрмуд арһта,
Урлда кехтән дурта,
Баатр болһн зевтә
Төрскән харсх седклтә! (6 слайд) 1мин               (20 мин)
Нә,сән, манахс дәкәд нег иим наадн бәәнә «Цергллһн». (слайд 7) Баатр болһна зер-зев олҗ авх зөвтәт. Кен эклнә.

Сән, күукд эндр тадн 5-6 кл дассан сергәһәд аввт. Цааранднь тадн Җаңгрин бөлгүд дасхит. Җаңһрин баатрмүд ямаран улс бәәсмн? Келҗ өглт нанд? Чик! Чидлтә, чиирг болсн деерән эдн төрскнч улс бәәсмн.Төрскнч гисн ямаран улс болҗана? ( Төрскндән дурта, төрксән харсх седклтә әмтн) слайд…Эднәс ямаран сурһмҗ авч болҗана? (Пример)
III. Ашлвр һарһлһн
Тадн нанд күүкд шүлг бичхд нөкд болтн.
 Җаңһр- мана зөөр!(юн?)
Цугтан энүг меднә.(яһна)
Сәәхн Торлг бәәшңд (юнд?)
(Кен?)Богд Җаңһр сууна
Баатр болһн мөртә (юута?)
Ноолдх зер-зевтә (юута?)
Эдн цугтан зөргтә (ямаран?)
(Ю?)Төрскән харсх седклтә
(ю?)Җаңһран сәәнәр дассий
Төрскнч (кен?)үрн болый!
Тегәд, күүкд Җаңһрин баатрмудиг дураһад төрскнч седклтә болтн». Җаңһр-мана зөөр» Җаңһр мана өвкнр белглсн белг. Эн дуулврас мадн олн сана, уха, медрл авнавидн. Эн мана бахмҗ!
Темдг тәвлһн.

Рефлексия. Эндр таднд кичәл таасгдсн болхла, инәҗәх смайлик өргтн, эс таасгдсн болхла һурниҗах смайлик өргтн.

